
Introduccion

La Declaracion universala dels dreches de I'dme ;

La Convencion internacionala dels dreches dels mainatges ;

La Carta européa de las lengas regionalas e minoritarias ;

La Convencion-quadre per la proteccion de las minoritats nacionalas ;

assolidan lo drech a la diferéncia, lo drech de cadun a I'expression dins sa lenga, d'ont éis lo drech a un
ensenhament dins aquela lenga.

Es per referéncia a aqueles téxtes fondamentals que Calandreta mena son accion d’ensenhament en
occitan, en desvolopar un esperit de tolerancia e de respécte de la diferéncia.

1. La toca

1.1. L'objectiu de Calandreta es de transmetre la lenga e la cultura occitanas als mainatges en tot assegurar
lor escolarizacion en occitan tre I'escola mairala. L'occitan ensenhat dins una Calandreta es lo de sa zona
dialectala. Cada establiment Calandreta ten compte de la realitat de la practica de la lenga dins son environa
procha, e participa a las accions en favor de son espandiment e de sa reconeissenca.

1.2. A Calandreta, de parents, de regents e d'amics de la lenga s'associan « per far escola » en quilhant
d'establiments escolars primaris e segondaris. Cada establiment Calandreta es amagestrat per una
associacion. La lenga occitana a sa plaga demest la vida associativa del movement Calandreta.

1.3. Calandreta alestis, per l'immersion totala, las condicions d'un bilingiisme vertadiér tre I'escola mairala,
per que baile a cada mainatge I'escasenga de se bastir de construccions cognitivas bélas. En elementari los
calandrons s'aprenon de legir d'en primiér en occitan.

1.4. Caminan cap a las lengas e culturas romanicas e mai a totas las autras, en s'apiejar sus I'occitan coma
lenga vertebrala.

1.5. Una mission dels establiments segondaris Calandreta es de valorizar lo bilinglisme dels mainatges que
venon del primari. Aqueste bilinguisme deu permetre de capitar lo brevet especial en occitan e d'arribar a un
plurilinglisme en fin de 3ena que sera continuat al licéu.

1.6. Calandreta perlonga I'immersion aprép lo bachelierat a I'establiment d'ensenhament superior APRENE".

2. S'associar per far escola

2.1. Cada establiment Calandreta es capdelat per una associacion, declarada dins I'encastre de la lei de
1901. L’associacion Calandreta a d'obténer l'agrat de la Confederacion Calandreta-Ensenhament laic
immersiu occitan (que sera designada apuéi coma confederacion Calandreta o la confederacion).
L'associacion e la cola pedagogica son garantas de la mesa en obra de la Carta Calandreta.

2.2. Calandreta porgis un servici public d'ensenhament en occitan dins d'establiments laics ont
'ensenhament es gratuit.
Aquel movement associatiu es independent de las organizacions politicas, sindicalas e religiosas. Per la

1. Establiment d'ensenhament superior associatiu, fondat per la Confederacion Calandreta en 1996 per assegurar la
formacion iniciala dels regents dins I'encastre dobert pel protocol d'acordi signat amb I'Estat e segon las prescripcions de
Calandreta.

mesa en Obra de son projécte e per l'espandir, Calandreta bastis una collaboracion efectiva entre las
collectivitats territorialas, los regents e los parents.

2.3. L'associacion se fa en ligam amb la confederacion Calandreta e las federacions departamentalas e
regionalas designadas per la confederacion.

2.4. Calandreta associa las volontats, las energias e las competéncias per espandir I'emplec de I'occitan
coma una lenga d'usatge per la vida de l'escola tota.

Calandreta desira que los parents de calandrons favoriscan, dintre la vida familiala, un ambient propici per
que se posca emplegar I'occitan cada jorn. Pr'amor d'aquo, Calandreta s'engatja per facilitar l'intrada de qual
que sia dins la lenga e la cultura occitanas.?

2.5. L'associacion a una responsabilitat cap al personal que trabalha dins I'establiment, que ne sia
emplegaire diréctament o non. Los regents pagats per I'Estat o son demercé un contracte d’associacion
signat entre I'Estat, I'establiment e la confederacion Calandreta.

2.6. Al plan administratiu I'associacion amb lo cap d'establiment desrevesisson amassa e en concertacion,
quitament s'aquel es I'interlocutor cap a I'Educacion Nacionala.

2.7. Dins cada establiment Calandreta, lo « rescambi » (rescontre-escambi) es un ludc privilegiat ont
partejam lo projéecte entre parents e regents. Lo ludc d’elaboracion del projécte Calandreta es lo congres,
totes los actors del movement i son convidats.

3. Immersion e Pedagogia

3.1. Dins cada establiment Calandreta, I'occitan es lenga ensenhaira e lenga ensenhada, tant a I'oral coma a
I'escrich.

Calandreta emplega lo metdde de l'immersion precoga en escola mairala®. En particular Calandreta constata
qu'una lenga afortis l'autra e que cal concedir als mainatges lo temps necessari per que se bastiscan sos
aprendissatges d'espereles.

3.2. Los aprendissatges se fan en occitan d'en primiér. Los ensenhaires fan viure las "palancas"
(comparasons conscientas de las lengas). Lo francés intra progressivament en classa aprep I'aquisicion de
la lectura en occitan d'un biais diferenciat. Es ensenhat al cicle 2, quand la lectura es plan endralhada, en
ligam amb l'occitan e las autras lengas romanicas. Los corses de francés son integrats als corses de lengas.
Las oras de francés, en primiér gra, se planifican aital cada setmana :

CE1 =3 oras; CE2 =4 oras ; CM1 =5 oras ; CM2 = 6 oras.

Calandreta causis la grafia classica e las normas prepausadas pel Congrés permanent de la lenga occitana
(Conselh de la lenga occitana).*

3.3. La lenga occitana es lenga de cultura : lo projécte pedagogic conten la descobérta de la cultura occitana
en totas sas formas e expressions. Los calandrons s'assabentan en classa, pauc a cha pauc, de l'airal
lingUistic occitan tot, amb totas sas variantas principalas (totes sos grands dialéctes).

3.4 Las programas «Familhas de Lengas» e «Musicas de las Lengas» permeton de passar del bilinguisme al
plurilinglisme. L'aprendissatge d'una altra lenga (altra que l'occitan e lo francés) se pot amodar a partir del
CEA1, e Calandreta preconiza lo seguit d’aqueste programas (Familhas de Lengas e Musicas de las Lengas)

2. Per exemple favoris lo porgiment de « setmaniérs » a l'escola (sesilhas de cada setmana ont los adultes se podon banhar
dins la lenga occitana de lor canton).

3. En tot far referéncia a I'0bra del professor Joan Petit e a las recércas de Lambert amb Taylor.

4. Calandreta causis la ndorma classica per ensenhar las estructuras gramaticalas e lexicalas als mainatges e coma aisina
del trabalh quotidian. Totun, Calandreta afavoris I'acces dels enfants a las obras literarias e autras produccions escrichas
dins la norma grafica dicha mistralenca, dins un lagui de dobertura culturala e de coneissengca d’autors magers de la
literatura nostra.

per aquo far.® La comparason de las lengas e I'esvelh a las lengas son essencialas per compréner lo mond.

3.5. Los ensenhaires foncionan en cola pedagogica d'establiment, que s'acampa almens un cop cada
setmana en « conselh ». Aquela cola adoba lo projécte d'escola dins I'encastre de la Carta Calandreta, e
garantis tant la plaga de la lenga dins l'establiment coma l'estiganca pedagogica dins las classas.
Calandreta, amb los regents organizats en colas pedagogicas e en partenariat amb I'establiment
d'ensenhament superior APRENE, porgis un metode de pedagogia singulara qu'alia I'immersion linguistica,
inspirada dels trabalhs dels psicolingliistas subre I'educacion bilingiia en immersion precoga® e una
pedagogia activa dins la continuitat de Freinet e dels aports de la Pedagogia Institucionala’.

3.6. Dins las classas, Calandreta encoratja la mesa en plaga d'institucions® que bailan la paraula als drolles,
que los autonomizan, que regulan la vida dels grops, que dobrisson la classa cap a I'exterior.

3.7. La toca es d'assegurar una continuitat de la mairala fins al licéu e de donar de sens als aprendissatges.
Los establiments Calandreta desvolopan una pedagogia del subjécte actor dins un grop, adaptada tant al
primiér coma al segond gra.

3.8. Lo ludc d'elaboracion del projécte Calandreta es lo congres. Los regents i prenon part e tanben als
acamps federals. An de representants elegits dins cada institucion Calandreta. Los ensenhaires son actors
de lor formacion, iniciala a APRENE, e continua amb lo Centre de Formacion Professional Occitan (CFPO)
de Besiérs. Los regents respéctan las instruccions oficialas de I'Educacion Nacionala e lo nivél escolar dels
mainatges deu ésser en conformitat amb aquelas instruccions. Dins los establiments Calandreta, lo «
Rescambi » es lo luoc privilegiat ont se parteja lo projécte.

4. Accion culturala

4.1. Cada establiment Calandreta participa a I'accion culturala occitana e se religa a la vida culturala de son
parcan. Calandreta estima que cal tornar donar a d'unas féstas del calendiér annadiér un contengut e una
significacion coerenta amb la cultura occitana.

4.2. Aqud baila de sens a la lenga pels calandrons, enauga lo vam dintre la Calandreta, alestis de
convivéncia e de coesion, e permet de far conéisser e reconéisser Calandreta pel mond e per las
institucions. Per menar aquesta accion, las associacions Calandreta publican lo calendiér annadiér de sas
manifestacions culturalas occitanas.

4.3. A cada acamp de l'associacion, l'activitat culturala occitana a sa plaga demest las questions del jorn.

Clavadura

Aquesta Carta clava los principis comuns entre los establiments Calandreta afiliats a la Confederacion
Calandreta.

Per poder usar del nom de "Calandreta", una associacion a d'obténer e de manténer son afiliacion a la
Confederacion, d'aderir a la Carta e de ne respectar tant los térmes coma l'esperit.

Los quatre aspeéctes, I'associatiu, lo linguistic, lo pedagogic e I'accion culturala occitana, se podon pas
desseparar : es I'encontre dels quatre que s'identifica jol vocable « Calandreta ».

5. En cas qu'o faga un intervenent exterior, a de demorar en coeréncia amb las practicas pedagogicas dels regents.

6. Especialament de Joan Petit amb Gilbert Dalgalian.

7. Especialament de Celestin Freinet, Fernand Oury amb Renat Laffitte.

8. Los ‘mestiers”, lo “Conselh”, lo “Qué de nou?”, “l'autoavaloracion”, las “cenchas de color”, lo ‘jornal escolar’, la
“correspondéncia escolara”, lo “téxt liure” amb la “causida de téxt’, lo “mercat” amb “la moneda”,son d'exemples de

dispositius instituits en classa a Calandreta (aquela tiera es pas prescriptiva).

